
оқеалар ривожи дунё халқларидан бирининг бошқа  халқлар 
билан боғлаб турган ўз сиёсий алоқаларини узишга мажбур 
қилар ҳамда жахондаги бошқа мамлакатлар орасида табиат 
ва унинг Яратувчиси қонунларига кўра мустақил ва тенг 
ҳуқуқли мақомга эга бўлишликка олиб келар экан, инсониятнинг 

фикрига ҳурмат билан муносабатда бўлиш, ундап бу каби бўлинишга ундаган 
сабабларни баён этишни талаб қилади.

Биз дунёдаги барча одамлар тенг қилиб яратилганлиги, Яратган уларни 
ҳаёт, озодлик ва бахт-саодатга интилиш каби маълум бир ажралмас ҳуқуқлapнu 
инъом қилгани ўз-ўзидан аён ҳақиқат деб ҳисоблаймиз. Ушбу ҳуқуқларни 
кафолатлаш йўлида инсонлар ўртасида одил ваколати бошқариладиганларнинг 
розилигидан келиб чиқадиган ҳукуматлар тузилади. Мабодо қандайдир ҳукумат 
шакли ушбу мақсадлар учун ҳалокатли бўлиб чиқса, бу ҳолда халқ уни ўзгартириш 
ёки бекор қилиш ҳамда ўзини хавфсизлик ва саодат билан энг мақбул йўсинда 
таъминлай оладиган қоидаларга асосланган янги ҳокимиятни тузиш ҳуқуқига 
эгадир. Албатта, мулоҳазакорлик шуни талаб қиладики, анча аввал шакллангап 
ҳукуматлар номуҳим ва ўткинчи ҳолатларнинг таъсирида ўзгартирилмаслиги 
даркор; шунга мувофиқ, ўтмиш тажрибаси шуни тасдиқлайдики, одамлар ўзлари 
ўрганиб қолган ҳокимият шаклларини тугатиш ҳуқуқидан фойдаланишдан кўра 
ёвузлик тоқат қилса бўладиган даражагача чидашга мойилроқдирлар. Бироқ, 
бир хил мақсадни кўзлаётган бир қатор суиистеъмол ва жабр-ситам каби 
халқни чексиз зулмда тутишни мақсад қилган маккор ғоя мавжуд экан, бундай 
ҳукуматни қулатиш ҳамда келжакда хавфсизлик кафолатини яратиш халқнинг 
ҳуқуқ ва мажбурияти саналади. Бу мустамлакалар, шунингдек, узоқ вақт 
матонат кўрсатишди ва фақатгина зарурат уларни ўз ҳуқуматларининг аввалги 
тизимини ўзгартиришга мажбур қилмоқда. Буюк Британиянинг ҳозирги қироли 
тарихи - бу бевосита мақсади ушбу штатлар устидан чексиз Зулм ўрнатишдан 
иборат бўлган саноқсиз ҳақсизликлар ва жабр-ситам тарихи демакдир. Юқорида 
баён қилинганларнинг тасдиғи учун бутун инсониятнинг холис ҳукмига қуйидаги 
далилларни тақдим этамиз.

У умумий фаровонлик учун юқори даражада фойдали ва зарур бўлган 
қонунларни қабул қилишга ўз розилигини билдиришдан бош тортди.

У ўз губернаторларига кечиктириб бўлмайдиган ва нақадар зарур қонунларни 
чиқаришни маън этди, токи уларнинг амал қилиниши қирол розилигини олишдан 
аввал четга суриб кўйилмаган бўлса, лекин улар шу тариқа четга сурилар экан, 
қирол бу қонунларни ҳеч бир эътиборсиз қолдирарди.

У кенг ҳудудларда яшайдиган аҳолига фойдали бўлган қонунларни инкор 
этган; фақат ушбу аҳоли вакилларининг қонун чиқарувчи органларда иштирок 
этиш ҳуқуқидан, яъни ўзлари учун бебаҳо ва золимлар учун хавфли бўлган ҳуқуқдан 
воз кечишлари шарти билан қабул қилган.

Қирол қонун чиқарувчи мажлис йиғилишларини ғайриоддий, ноқулай, 
архивдан узоқда бўлган жойларда чақирар эдики, бундан кўзланган ягона мақсад 
қонун чиқарувчиларни жисмонан ҳолсизлантириш ва шу тариқа уларни ўзининг 
ихтиёрига тобе  қилиш эди.

У ўз тажовузларига қатъият билан қарши турган вакиллар палаталарини 
қайта-қайта тарқатиб юборди.

Бу ишдан кейин узоқ муддат давомида у бошқа вакилларнинг сайланишини 
рад этди ва бунинг натижасида ҳеч қачон йўқ қилиб бўлмайдиган қонун чиқарувчи 
ҳокимият халқ оммасининг ихтиёрига қайтиб келди; бу пайтга келиб, штат ҳам 
ташқи босқин, ҳам ички беқарорлик оқибатида хавф остида қолганди.

У бу штатларда аҳолининг ўрнашишига ҳалақит беришга уринди, чет 
элликларнинг натурализация ҳақидаги қонунларига тўсқинлик қилди, иммиграцияни 
рағбатлантиришга қаратилган бошқа қонунлар қабул қилинишига йул қўймади, 
шунингдек, янги ер участкалари ажратилишида қийинчилик туғдирди.

У суд ҳокимиятини ташкил этиш ҳақида қонун қабул қилиш учун розилик 
бермаган ҳолда одил суднинг амалга ошишида тўсқинликлар яратди.

У судъяларнинг ўз лавозимларида бўлиш муддатини ҳамда уларга 
тўланадиган ойлик миқдорини белгилаб, уларни ўз иродасига тобе қилиб қўйди.

У кўплаб янги лавозимлар яратиб, халқни сиқиб қўйиш ва тирикчилик 
воситаларидан маҳрум қилиш мақсадида бизга бир тўда тўраларни юборди.

У бизнинг қонун чиқарувчи органимизнинг розилигисиз тинчлик замонида 
ҳам доимий қўшинни ушлаб турди.

У ҳарбийларни фуқаролик ҳокимиятидан мустақил ва юқорироқ поғонага 
кўтаришга интилди.

У бизни конституциямизга бегона бўлган ва қонунларимизда тан олинмаган 
юрисдикцияга бўйсундириш учун бошқа шахслар билан бирлашди, уларнинг 
қонунийликка даъво қилувчи далолатномаларини macдиқлaдu. Булар қуйидагиларга 
хизмат қиларди:

Бизнинг орамизда қуролли кучларнинг йирик бирлашмаларини жойлаштириш 
учун;

Сохта суд процесси орқали бу штатларнинг аҳолисига нисбатан қотиллик 
қилган ҳарбийларни озод қилиш учун;

Дунёдаги барча мамлакатлар билан савдо-сотиғимизни тўхтатиш учун;
Бизнинг розилигимизсиз ўзимизни солиққа тортиш учун;
Кўп ҳолларда суд ишларида ҳакамлик суди афзалликларидан фойдаланиш 

имкониятидан бизни маҳрум қилиш учун;
Бизни сохта айбловлар билан судга ошириш мақсадида денгиз ортига 

юбориш учун;
Бошбошдоқликка асосланган бошқарувни ўрнатиш йўли билан қўшни 

вилоятларда инглиз қонунларининг эркин тизимини бекор қилиш ҳамда унинг 
чегараларини бу мустамлакаларда бир вақтнинг ўзида шу каби мутлақ бошқарув 
учун ибрат ва тайёр қурол бўлиб хизмат қиладиган даражада кенгайтириш учун;

Бизнинг низомларимизни олиб қўйиш, бизга энг қадрли бўлган қонунларни 
бекор қилиш ва ҳукуматларимиз шаклини тубдан ўзгартириш учун;

Қонун чиқарувчи органларимиз фаолиятини тўхтатиш ҳамда бизнинг 
ўрнимизга ҳамма ҳолатларда қонун чиқариш ваколатини ўзига олиш учун;

У бизни ўз ҳимоясига олишдан бош тортган ва бизга қарши уруш эълон 
қилган ҳолда, бу ердаги ҳукуматдан воз кечган.



У бизни денгизда талон-торож қилди, қирғоқларимизни вайрон этди, 
шаҳарларимизнинг кулини кўкка совурди ва одамларимизнинг ҳаётини барбод 
қилди.

Айни пайтда у ҳaтт жоҳиллик даврларида ҳам кузатилмаган, маданиятли 
миллатнинг бошлиғига мутлақо ярашмаган йўсинда шафқатсизлик ва 
хиёнаткорликда ўз аксини топган иллатлар - батамом ўлим уруғини экиш, 
хонавайрон қилиш, зулм ўрнатишни якунлаш учун ёлланган чет элликлардан иборат 
қўшинни бизнинг устимизга жўнатмоқда.

У очиқ денгизда асирга олинган фуқароларимизни ўз юртига қарши 
курашишга, дўсту биродарларини ўлдиришга ёки улар томонидан ўлдирилишга 
мажбурлади.

У иғво йўли билан бизни ички ғалаёнга ташвиқ қилди ва ёши, жинси, оилавий 
ҳолатидан қатъий назар, одамларни қиришга қаратилган урушни қоида қилиб 
олган шафқатсиз ёввойи-ҳиндуларни чегараларимиз ҳудудидаги аҳолига қарши 
гиж-гижлашга ҳаракат қилди.

Бу зулмларга жавобан, биз ҳар гал ҳуқуқларимизни тиклашни сўраб, 
камторана йўсинда мурожаат қилдик: қайта-қайта ёзилган мурожаатларимизга 
жавоб тариқасида янги ноҳақликлар юзага чиқаверди. Зулмкорга тааллуқлu 
барча хулқ-атворни ўзида жамлаган Подшоҳ озод халқнинг йўлбошчиси бўлишга 
нолойиқдир.

Тенг бўлсин учун биз британиялик дўстларимизни ҳам эътибордан соқит 
қилмадик. Вақти-вақти билан биз уларни парламентнинг ноқонуний йўл билан бизни 
ўз тасарруфига олишга уринишидан огоҳлантириб турдик. Уларга ўзимизнинг 
эмиграция қилганимиз ва бу ерга келиб жойлашганимиз сабабларини эслатиб 
турдик. Биз уларни ҳаққонийлик ва олижанобликка даъват қилиб, қондошлигимиз 
ҳаққи, алоқаларимиз ва муносабатларимизнинг муқаррар барбод бўлишига олиб 
келадиган бу жабр-ситамларни қоралашга чақирдик. Улар ҳам ҳаққонийлик ва 
қондошлик садосига қулоқ тутмадилар. Шу сабабдан биз ўз бўлинишимизнинг 
муқаррарлигини тан олишга мажбурмиз ва уларга ҳам бошқа халқлар каби 
уруш пайтида душманлардай, тинчлик замонида эса, дўстлардай муносабатда 
бўлгаймиз.

Шунинг учун биз, Америка Қўшма Штатлари вакиллари, умумий Конгрессга 
йиғилган эканмиз, Яратгандан ниятларимизнинг тўғрилигини тасдиқлаган ҳолда, 
ушбу мустамлакаларнинг номидан ва кўнгилчан халқ ваколати остида расман 
ёзамиз ва маълум қиламизки, бу бирлашган мустамлакалар эркин ва мустақил 
штатлардир ва шундай бўлишга ҳақли, улар Британия қироллигига тобеликдан 
бутунлай озод этилди, Буюк Британия давлати билан бўлган барча сиёсий 
муносабатлар батамом узилиши керак ва узилган ҳамда эркин ва мустақил 
Штатлар сифатида улар уруш эълон қилиш, тинчлик сулҳлари тузиш, иттифоққа 
аъзо бўлиш, савдо-сотиқ юритиш ва мустақил давлат ҳақлu бўлган бошқа барча 
ҳаракатларни амалга оширишга тўла ваколатлидирлар. Ушбу Декларацияни қўллаб-
қувватлаш учун, Илоҳий ҳифзу ҳимояга қаттиқ умид қилган ҳолда, ҳаётимиз, мол-
мулкимиз ва пок номусимизни бағишлашга бир-биримизга ваъда берамиз.

